
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑲᑎᒪᔨᖏᓐᓂᒃ ᓴᙱᒃᑎᒋᐊᖅᑎᑦᑎᕗᑦ 
 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 19, 2008) – ᐸᑎᖅ ᓇᑦᑎᖅ, ᒥᓂᔅᑕ ᐱᓕᕆᐊᓕᒃ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᖕᓄᑦ, 
ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᑲᑐᔾᔨᖃᑎᒌᓄᑦ ᑲᑎᒪᔨᒋᔭᐅᔪᑦ ᐊᓯᔾᔨᖅᑕᐅᓂᖏᓐᓂᒃ. 
 
ᐹᓪ ᖁᐊᓴ (ᐃᒡᓗᓕᒃ), ᐋᓚᓐ ᓚᕼᐆ (ᖃᒪᓂ’ᑐᐊᖅ), ᓯᐅᕈᓪ ᒥᓐᔅ (ᒫᖕᒃᑕᓐ), ᐊᒻᒪ ᐊᕝᔮᓪ ᑯᕆᒻᐳᐊᐃ 
(ᔭᓗᓇᐃ), ᑎᒃᑯᐊᖅᑕᐅᓚᐅᖅᐳᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᖕᓄᑦ ᑲᑎᒪᔨᐅᓂᐊᓕᖅᖢᑎᒃ. 
ᐊᕐᕌᒍᓄᑦ ᐱᖓᓱᓄᑦ ᐊᑐᓂ ᑲᑎᒪᔨᐅᓂᐊᖅᖢᑎᒃ. 
 
ᐲᑕ ᒫ, ᐃᒃᓯᕙᐅᑕᐅᓚᐅᑲᒃᑐᖅ, ᐊᕐᕌᒍᒥ ᐊᑕᐅᓯᒃᑲᓐᓂᕐᒥ ᐃᒃᓯᕙᐅᑕᐅᑲᓐᓂᕐᓂᐊᖅᑐᖅ, 
ᑲᑎᒪᔨᐅᓂᐊᖅᖢᓂᓗ ᐊᕐᕌᒍᓄᑦ ᐱᖓᓱᓄᑦ. 
 
“ᑖᒃᑯᐊ ᑎᒃᑯᐊᖅᑕᐅᔪᑦ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᖕᓄᑦ ᑲᑎᒪᔨᓄᑦ 
ᓴᙱᒃᑎᒋᐊᖅᑎᑦᑎᓪᓚᕆᒃᐳᑦ, “ᒥᓂᔅᑕ ᓇᑦᑎᖅ ᐅᖃᖅᑐᖅ. “ᐹᓪ ᖁᐊᓴ ᐊᒻᒪ ᐋᓚᓐ ᓚᕼᐆ 
ᖃᐅᔨᒪᓂᖃᑦᑎᐊᖅᖢᑎᒃ ᐃᑲᔪᕐᓂᖃᕐᓂᐊᖅᐳᑦ ᓇᖕᒥᓂᖃᖅᑎᓄᑦ ᓄᓇᓕᖕᓂ ᐊᑐᕆᐊᖃᖅᑕᖏᓐᓂᒡᓗ.” 
 
“ᓯᐅᕈᓪ ᒥᓐᔅ ᐊᒻᒪ ᐊᕝᔮᓪ ᑭᐅᕆᒻᐳᐊᐃ ᐱᓕᕆᖃᑦᑕᖅᓯᒪᔭᖏᓐᓂᒃ ᐃᑲᔪᖅᓱᐃᓪᓚᕆᖕᓂᐊᖅᐳᖅ ᑲᑎᒪᔨᓄᑦ 
ᑮᓇᐅᔭᓕᕆᓂᕐᒧᑦ ᐊᒻᒪ ᑲᑎᒪᔨᓄᑦ ᐊᐅᓚᑦᑎᔨᒋᔭᐅᔪᓄᑦ, “ᒥᓂᔅᑕ ᐅᖃᒃᑲᓐᓂᖅᑐᖅ. 
 
“ᐅᒃᐱᕈᓱᒃᑐᖓ ᑭᖑᓂᑦᑎᓐᓂ ᐱᓕᕆᖃᑕᐅᖃᑦᑕᖅᓯᒪᓂᖏᓐᓄᑦ ᐊᔾᔨᐸᓗᖏᓐᓂᒃ ᑐᑦᑕᕐᕕᖕᓂ ᓄᓇᕗᑦ 
ᓯᓚᑖᓂ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᖕᓄᑦ ᐊᓯᔾᔨᖅᑕᐅᔪᑦ ᐋᖅᑭᑦᑎᐊᖅᓯᒪᔪᒥᒃ 
ᑐᙵᕕᖃᖅᑎᑦᑎᓂᐊᖅᐳᑦ ᓇᖕᒥᓂᖃᖅᑎᓄᑦ ᖃᐅᔨᒪᓂᓕᖕᓄᑦ, ᐊᑐᖅᑕᐅᑦᑎᐊᓛᖑᓇᔭᖅᑐᓂᒃ ᑲᓇᑕ 
ᒪᓕᒡᓗᒍ, ᑐᑭᓯᐅᒪᓂᖃᑦᑎᐊᖅᑐᓂᒡᓗ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ ᐱᕙᓪᓕᐊᔪᓕᕆᓂᕐᒧᑦ.” 
 
ᐊᒻᒪᓗᑦᑕᐅᖅ ᐲᑕ ᒫ, ᑳᑎ ᐅᒃᐱᒃ (ᐃᖃᓗᐃᑦ), ᑖᒥ ᐅᓕᔪᑦ (ᐊᕐᕕᐊ) ᐊᒻᒪ ᐃᒃᓯᕙᐅᑕᐅ ᑐᖓᓕᐊ ᐋᓕᒃᔅ 
ᐱᐅᑲᓐ (ᐃᖃᓗᒃᑑᑦᑎᐊᖅ) ᑲᑎᒪᔨᒋᔭᐅᖏᓐᓇᕐᓂᐊᖅᐳᑦ ᑲᑐᔾᔨᖃᑎᒌᓄᑦ. ᑲᑎᒪᔨᐅᓚᐅᑲᒃᑐᑦ ᑕᐃᕕᑦ 
ᐅᒥᐅᓪᒍᐃᑦᑐᖅ, ᐊᓗᑭ ᕉᔮᔅ ᐊᒻᒪ ᒫᑲᔅ ᕗᐃᐳ ᑲᑎᒪᔨᐅᔪᓐᓃᕐᓂᐊᓕᖅᐳᑦ. 
 
ᒥᓂᔅᑕ ᓇᑦᑎᖅ ᐅᓪᓗᒥ ᑐᓴᖅᑎᑦᑎᖅᑲᐅᒋᕗᖅ NBCC-ᑯᑦ ᑎᑎᕋᕐᕕᖓ ᓅᑎᑕᐅᓂᖓ ᐃᖃᓗᖕᓄᑦ ᒫᓐᓇ 
ᐱᔭᕇᖅᓯᒪᓕᒪᓕᕐᓂᖓᓂᒃ. NBCC-ᑯᑦ ᓅᑎᑕᐅᓂᖓ ᐃᑲᔪᖅᑕᐅᔭᕆᐊᖃᖅᐸᒃᑐᓂᒃ 
ᐱᔨᑦᑎᕋᑦᑎᐊᕐᓂᖅᓴᐅᔾᔪᑕᐅᓂᐊᓕᖅᐳᖅ, ᐃᓱᒫᓘᑎᒋᔭᐅᔪᓂᒡᓗ ᐱᓕᕆᐊᖃᑦᑎᐊᕐᓂᖅᓴᐅᓕᒡᓗᑎᒃ 
ᓇᓗᓇᐃᖅᑕᐅᕙᒃᑐᓄᑦ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᖕᓄᑦ ᑲᓇᑕᒥ ᐊᒡᓚᕝᕕᐊᓂ 2007-ᒥ 
ᐅᓂᒃᑳᓕᐊᖑᓚᐅᖅᑐᒧᑦ ᑲᑐᔾᔨᖃᑎᒌᑦ ᐊᐅᓚᓂᕆᖃᑦᑕᖅᑕᖏᑕ ᒥᒃᓵᓄᑦ. 

